
Azərbaycan Respublikası Nazirlər Kabineti

«Məişət zorakılığı ilə bağlı məlumat bankının təşkili və aparılması Qaydaları»nın təsdiq edilməsi haqqında

Qərar № 207

Bakı şəhəri, 19 dekabr 2011-ci il

«Məişət zorakılığının qarşısının alınması haqqında» Azərbaycan Respublikası Qanununun tətbiq edilməsi barədə» Azərbaycan Respublikası Prezidentinin 2010-cu il 1 oktyabr tarixli, 331 nömrəli Fərmanının 1.5-ci bəndinin icrasını təmin etmək məqsədi ilə Azərbaycan Respublikasının Nazirlər Kabineti qərara alır:

1. «Məişət zorakılığı ilə bağlı məlumat bankının təşkili və aparılması Qaydaları» təsdiq edilsin.

2. Bu qərar imzalandığı gündən qüvvəyə minir.

Azərbaycan Respublikasının Baş naziri

Artur RASİ-ZADƏ

«Azərbaycan Respublikasının Qanunvericilik Toplusu»nda dərc edilmişdir (31 dekabr 
2011-ci il, №12, maddə 1253) («LegalActs» LLC).



Azərbaycan Respublikası 
Nazirlər Kabinetinin 
2011-ci il 19 dekabr tarixli,
207 nömrəli qərarı ilə
təsdiq edilmişdir

Məişət zorakılığı ilə bağlı məlumat bankının təşkili və aparılması
Qaydaları

1. Ümumi müddəalar

1.1. Bu Qaydalar «Məişət zorakılığının qarşısının alınması haqqında» Azərbaycan Respublikasının 2010-cu il 22 iyun tarixli, 1058-IIIQ nömrəli Qanununun 18.3-cü maddəsinə əsasən hazırlanmışdır və məişət zorakılığı ilə bağlı məlumat bankının (bundan sonra — məlumat bankı) təşkili və aparılması qaydalarını müəyyən edir.

1.2. Məlumat bankı Azərbaycan Respublikasının Ailə, Qadın və Uşaq Problemləri üzrə Dövlət Komitəsi (bundan sonra — Komitə) tərəfindən yaradılır və aparılır.

1.3. Dövlət orqanları və məişət zorakılığından zərər çəkmiş şəxslərə yardım mərkəzləri (bundan sonra — yardım mərkəzləri) məişət zorakılığı halları ilə bağlı məlumatları Komitəyə təqdim etməlidirlər.

1.4. Məlumat bankı həm kağız üzərində, həm də xüsusi proqram təminatı vasitəsilə elektron formada aparılır.

2. Məlumat bankının strukturu

2.1. Məlumat bankında aşağıdakılar toplanılır:

2.1.1. baş vermiş məişət zorakılığı halları barədə məlumat;

2.1.2. məişət zorakılığı halları ilə bağlı dövlət orqanlarına müraciət etmiş şəxslər barədə məlumat;

2.1.3. məişət zorakılığı halları ilə bağlı aparılmış araşdırmalar və araşdırmaların nəticələri;

2.1.4. məişət zorakılığı halları ilə əlaqədar məsuliyyətə cəlb edilmiş şəxslər barədə məlumat;

2.1.5. məhkəmə qərarları;

2.1.6. valideynlik hüquqlarından məhrum edilmiş və ya valideynlik hüquqları məhdudlaşdırılmış şəxslər, eləcə də valideynlik hüquqları bərpa edilmiş və ya valideynlik hüquqlarının məhdudlaşdırılması ləğv edilmiş şəxslər barədə məlumat;

2.1.7. akkreditə edilmiş yardım mərkəzləri və onların fəaliyyəti barədə məlumat;

2.1.8. qanunvericiliklə müəyyən edilmiş digər məlumatlar.

3. Məlumatların məlumat bankına göndərilməsi

3.1. Məlumatlar aşağıdakı qurumlar tərəfindən təqdim edilir:

3.1.1. baş vermiş məişət zorakılığı halları, məişət zorakılığı halları ilə bağlı müraciət etmiş şəxslər, məişət zorakılığı halları ilə bağlı aparılmış araşdırmalar və araşdırmaların nəticələri, məişət zorakılığı halları ilə əlaqədar məsuliyyətə cəlb edilmiş şəxslər və məhkəmə qərarları barədə məlumatlar — cinayət təqibi orqanları tərəfindən;

3.1.2. akkreditə edilmiş yardım mərkəzləri barədə məlumatlar — Əmək və Əhalinin Sosial Müdafiəsi Nazirliyi tərəfindən;

3.1.3. baş vermiş məişət zorakılığı halları, məişət zorakılığı halları ilə bağlı müraciət etmiş şəxslər, məişət zorakılığı halları ilə bağlı aparılmış araşdırmalar və araşdırmaların nəticələri, məhkəmə qərarları, valideynlik hüquqlarından məhrum edilmiş və ya valideynlik hüquqları məhdudlaşdırılmış şəxslər, valideynlik hüquqları bərpa edilmiş və ya valideynlik hüquqlarının məhdudlaşdırılması ləğv edilmiş şəxslər barədə məlumatlar — yerli icra hakimiyyəti orqanları tərəfindən;

3.1.4. baş vermiş məişət zorakılığı halları və öz fəaliyyətləri barədə məlumatlar — yardım mərkəzləri tərəfindən.

3.2. Məlumatlar dəqiqləşdirildikdən sonra 10 (on) gün müddətində məlumat bankına göndərilir.

3.3. Məlumat bankına daxil edilmiş aidiyyəti məlumatlara əlavələrin və ya dəyişikliklərin edilməsi bilavasitə bu məlumatları təqdim etmiş qurumların səlahiyyəti daxilindədir.

4. Yekun müddəalar

4.1. Məişət zorakılığı ilə bağlı məlumat bankında toplanmış məlumatların konfidensiallığı Komitə tərəfindən təmin edilir. Məişət zorakılığı ilə bağlı məlumatlar yalnız qanunvericiliklə müəyyən edilmiş hallarda və qaydada verilməlidir. Məişət zorakılığı ilə bağlı statistik məlumatlar adsızlaşdırılmış şəkildə açıqlanmalıdır.

4.2. Komitə tərəfindən məlumat bankında məişət zorakılığı halları üzrə toplanan məlumatlar əsasında ümumiləşdirmələr və təhlil materialları hazırlanır.

